LIG SINN I GCATHÚ le Breandán Ó hEithir.

Carachtair:  Máirtín Ó Méalóid, an doirseoir (An Púca), an sparánaí (Balor), Iníon Uí Chinnéide, an Monsignór de Bláca, an garraíodóir, agus Bran.

Scéal:  Is úrscéal faoi mhac léinn é “Lig Sinn i gCathú”.  Is é saol an mhic léinn ag deireadh na ndaichidí is téama don sliocht seo.  Tá téamaí eile ann, áfach:  an óige, díoltas, agus greann.  Faighimid léargas maith ar shaol an mhic léinn sa sliocht.  Is iad na gnéithe imeallacha de shaol na hollscoile na gnéithe is spéisiúla a léirítear sa sliocht.  


Tá cuid mhaith coimhlintí le sonrú sa sliocht:  

· An aighneas idir an Púca agus an garraíodóir,

· An aighneas idir An Monsignór agus an tEaspag,

· An aighneas idir an sparánaí agus Máirtín.

Tá an cur síos ar an choimhlint idir an Púca agus an garraíodóir iontach greannmhar.  Tá an madadh, Bran, bainteach le formhór na n-eachtraí grinn a tharlaíonn sa sliocht.  Tá an comhrá san oifig idir Máirtín agus an sparánaí greannmhar fosta.

Pearsana:  Léiríonn Máirtín dímheas i leith lucht léinn agus lucht an údaráis sa sliocht seo.  Is léir nach bhfuil suim dá laghad aige i gcúrsaí léinn, agus ní ghéilleann sé d’údarás an choláiste.  Is minic é as láthair ó na léachtanna.  Tá cumas grinn aige, agus níl sé ró-dháiríre ann féin.  


Bíonn an Púca iontach cairdiúil leis na mic léinn, go háirithe iad siúd a ólann.  Tá coimhlint idir é féin agus an garraíodóir de bharr cúrsaí pholaitiúla.  Réitionn sé go maith le Máirtín.


Tá roinnt carachtair eile sa sliocht.  Bíonn an Monsignór ag ól ró-mhinic chomh maith, agus bíonn mearbhall air.  Is fear dúr é an sparánaí.  Ní thaitníonn Máirtín leis de bharr go mbíonn sé as láthair.  Musclaíonn Máirtín fearg sa sparánaí, agus spreagann an sparánaí Máirtín chun feirge.  Is í Iníon Uí Chinnéide rúnaí an sparánaí.  Is bean bheag chúthail í a thaitníonn le gach aon duine.  Tá na pearsana uilig iontach go deo soiléir, agus réadúil ar fad.

Mo Bharúl:  Thaitin an sliocht seo go mór liom mar tá sé greannmhar, agus tá an charachtracht iontach maith ar fad.  Cleachtann an t-údar stíl scríobhneoireachta atá nádúrtha, saibhir, agus cumhachtach.  D’fhoghlaim mé ceacht fosta - Má théim ar an ollscoil, tá súil agam go mbeidh mé níos díograisí ná Máirtín!  Tá sé fíor nach dtagann ciall roimh aois!  




